
3.

Adakah Kerajaan Negeri bercadang untuk membangunkan sektor
pelancongan pertanian di kawasan Dewan Undangan Negeri (DUN)
Sungai Acheh memandangkan majoriti aktiviti penduduk di sini terdiri
daripada bidang pertanian dan DUN Sungai Acheh merupakan pintu
masuk paling selatan di Pulau Pinang?

YB. DR. AFIF BIN BAHARDIN
MENJAWAB BAGI PIHAK Y.A.B. KETUA MENTERI

3.

Agropelancongan adalah merupakan satu konsep pelancongan
menawarkan aktiviti-aktiviti pelancongan berasaskan pertanian,
perikanan, perladangan dan penternakan.

Setakat ini, Kerajaan Negeri belum mempunyai rancangan untuk
membangunkan sektor pelancongan pertanian atau
agropelancongan di kawasan Dewan Undangan Negeri (DUN)
Sungai Acheh. Walau bagaimanapun, Kerajaan Negeri sedia
mempertimbangkannya sekiranya Yang Berhormat mempunyai
cadangan kawasan yang berpotensi dan memenuhi kriteria-kriteria
agropelancongan antara lain seperti berikut:

(i)  Mempunyai sesuatu produk berasaskan pertanian yang boleh
disemai, dipupuk dan dihasilkan untuk kegunaan umum;

(i)  Mempunyai promosi untuk memasarkan produk berasaskan
pertanian serta mempunyai perkhidmatan untuk
mengendalikan lawatan atau kunjungan orang ramai ke tapak;

Tapak boleh diakses dan terletak berhampiran jalan utama;

Sekiranya pengendali tapak agropelancongan menyediakan
tempat bermalam seperti chalet, homestay dan sebagainya,
hendaklah mematuhi kelulusan pihak berkuasa tempatan;

Waktu operasi hendaklah dipamerkan kepada orang awam,;
dan

Menyediakan infrastruktur asas seperti tandas awam, kawasan
tempat letak kereta dan bekalan air bersih.



